Nafarroako Parlamentuko Mahaiak, 2012ko urriaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Roberto Jiménez Alli jaunak aurkeztutako galdera, Nafarroako Gobernuak argitalpen politika dela-eta egindako gastuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2012ko urriaren 15ean

Lehendakaria: Alberto Catalán Higueras

GALDERAREN TESTUA

Sozialistas de Navarra parlamentu-taldeari atxikitako foru parlamentari Roberto Jiménez Allik, Legebiltzarreko Erregelamenduaren 188. artikuluan eta hurrengoetan ezarritakoaren babesean, ondoko galdera egin du, Osoko Bilkuran erantzuteko.

Argitalpen politikaren bidez bilatutako helburuei buruz eta departamentu bakoitzak nahiz atxikitako erakunde bakoitzak 2011n egindako argitalpenen zerrenda xehakatuari buruz parlamentari honek egindako galdera bati Nafarroako Gobernuak emandako erantzunaren arabera, Nafarroako Gobernuak 729.581,96 euroko gastua egin zuen, honela banatuta:

Hezkuntza: 61.195 euro

Gizarte gaiak: 20.563 euro

Kultura eta Turismoa: 218.488 + 84.315 euro 

Landa garapena: 3.619

Ekonomia eta Ogasuna: 53.734 euro 

Industria eta Teknologia: 261 euro 

Berrikuntza, Enpresa eta Enplegua: 17.971 euro

Beste batzuk: 1198 + 28.969 euro

Herri lanak: 15.703 euro

Gizarte Politika: 6.311 euro

Lehendakaritza: 229 + 21.845 euro

Erakundeekiko Harremanak eta Gobernuko Eleduna: 158.124 euro

Osasuna: 37.048 euro

Zenbateko orokor hori ondoko formatuetan banatzen da:

Liburuak: 69

Aldizkako argitalpenak: 18

Esku-orriak: 146

Ikus-entzunezkoak: 10

Beste batzuk: 118

Horien sakabanaketa eta irregulartasuna ikusita, eta kontuan hartuta erkidegoak bizi duen ekonomia nahiz aurrekontu egoera, ondokoa jakin nahi dut:

Nafarroako Gobernuaren ustez, arrazoizkoa al da argitalpen politika horretan erabilitako diru-kopurua?

Aurreikusita al dauka aldaketarik egitea, bai argitalpen kopuruari, bai argitalpenak egiteko irizpideei dagokienez?

Iruñean, 2012ko urriaren 5ean

Foru parlamentaria: Roberto Jiménez Alli

